
Мәдәният турында
Татарстан Республикасы 
ЗАКОНЫ
Татарстан Республикасы 
Дәүләт Советы тарафыннан 

1998 елның 3 июлендә

 кабул ителде

(2000 елның 20 декабрендәге 542, 2006 елның 14 декабрендәге 79-ТРЗ, 2007 елның          9 нобрендәге 54-ТРЗ, 2009 елның 27 июлендәге 29-ТРЗ, 2011 елның 15 мартындагы 2-ТРЗ, 2012 елның 3 мартындагы 16-ТРЗ, 2013 елның 9 декабрендәге 99-ТРЗ,           2014 елның 12 июнендәге 53-ТРЗ, 2015 елның 16 мартындагы 14-ТРЗ  номерлы,  2015 елның 5 декабрендәге 101-ТРЗ  номерлы, 2016 елның  28 ноябрендәге 93-ТРЗ номерлы, 2017 елның 23 декабрендәге 98-ТРЗ номерлы, 2018 елның 13 июлендәге            55-ТРЗ номерлы, 2018 елның 26 октябрендәге  77-ТРЗ номерлы, 

2019 елның  29 апрелендәге  38-ТРЗ номерлы, 2021 елның  5 маендагы 32-ТРЗ номерлы, 2023 елның 3 апрелендәге 23-ТРЗ номерлы, 2023 елның 6 апрелендәге 24-ТРЗ номерлы, 2023 елның 20 июнендәге 54-ТРЗ номерлы  Татарстан Республикасы законнары редакциясендә)
Әлеге Закон, мәдәниятнең шәхесне формалаштырудагы, үстерүдәге һәм аның үз-үзен танытудагы, җәмгыятьне гуманлаштырудагы, Татарстан Республикасы халкының үзенчәлеген һәм традицияләрен саклап калудагы төп ролен танып, Татарстан Республикасы территориясендә мәдәниятне үстерүнең хокукый, икътисадын, оештыру нигезләрен билгели һәм ул мәдәният өлкәсендәге мөнәсәбәтләрне җайга салуга юнәлдерелгән.

I бүлек.  ГОМУМИ НИГЕЗЛӘМӘЛӘР
1 статья. Мәдәният турындагы законнар

Мәдәният турындагы законнар Татарстан Республикасы Конституциясенең тиешле нигезләмәләреннән, әлеге Законнан һәм Татарстан Республикасы территориясендә гамәлдә булган башка закон актларыннан тора.

2 статья. Мәдәният турындагы Татарстан Республикасы законнарының   

                бурычлары

Мәдәният турындагы Татарстан Республикасы законнарының бурычлары түбәндәгеләрдән гыйбарәт:
Татарстан Республикасында гражданнарның мәдәни эшчәнлеккә конституциячел хокукын тәэмин итүдән һәм яклаудан; (икенче абзац 2006 елның 14 декабрендәге 79-ТРЗ номерлы Татарстан Республикасы Законы редакциясендә)
мәдәни хәзинәләрне булдыру, тарату, үзләштерү һәм саклап калу мөнәсәбәтләрен җайга салудан;
татар милли мәдәнияте, Татарстан Республикасының күпмилләтле халкының мәдәнияте үсешенә, аның дөнья мәдәниятенә интеграцияләнүенә булышлык итүдән;
мәдәният өлкәсендә дәүләт сәясәте принципларын билгеләүдән.
3 статья. Төп төшенчәләр
Әлеге Закон максатлары өчен түбәндәге төп төшенчәләр кулланыла:
мәдәни эшчәнлек – мәдәни хәзинәләрне саклап калу, булдыру, тарату һәм үзләштерү эшчәнлеге ул;
         мәдәни хәзинәләр – әхлакый һәм эстетик идеаллар, үз-үзеңне тоту нормалары һәм үрнәкләре, телләр, диалектлар һәм сөйләшләр, милли традицияләр һәм гореф-гадәтләр, йолалар, тарихи топонимнар, халык авыз иҗаты, нәфис сәнгать һөнәрләре һәм кәсепләре, әдәбият, сәнгать әсәрләре, мәдәни эшчәнлектәге фәнни тикшеренүләрнең нәтиҗәләре һәм ысуллары, тарихи-мәдәни әһәмияткә ия биналар, корылмалар, әйберләр һәм тех​нологияләр, тарихи-мәдәни яктан уникаль территорияләр һәм объектлар ул;
мәдәни уңайлыклар – гражданнарга үзләренең мәдәни ихтыяҗларын канәгатьләндерү өчен юридик һәм физик затлар тарафыннан бирелә торган шартлар һәм хезмәт күрсәтүләр ул;
иҗади эшчәнлек – мәдәни хәзинәләр иҗат итү һәм аларны интерпретацияләү ул;
иҗади хезмәткәр – мәдәни хәзинәләрне иҗат итүче яисә аларны интерпретацияләүче, үзенең иҗади эшчәнлеген тор​мышының аерылгысыз өлеше дип санаучы, хезмәттәге хокукый мөнәсәбәтләре белән бәйле булу-булмавына, иҗади хезмәткәр​ләрнең нинди дә булса ассоциациясендә әгъза булып тору-тормавына карамастан, иҗади хезмәткәр буларак танылган яисә бу сыйфатта танылырга тиешле физик зат ул;
Татарстан Республикасы күпмилләтле халкының мәдәни мирасы – татар халкының һәм Татарстан Республикасы территориясендә яшәүче Россия Федерациясенең башка халыклары вәкилләренең милли мәдәниятләрен, үзенчәлекләрен, аларның дөньякүләм цивилизациясенә керткән өлешен саклап калу һәм үстерү өчен әһәмиятле булган Россия Федерациясе халыклары мәдәни мирасының состав өлешен тәшкил итүче элек барлыкка килгән матди һәм рухи хәзинәләр, шулай ук ядкарьләр һәм тарихи-мәдәни территорияләр һәм объектлар; (җиденче абзац 2006 елның 14 декабрендәге 79-ТРЗ номерлы Татарстан Республикасы Законы редакциясендә)
сигезенче абзац үз көчен югалтты. – 2006 елның 14 декабрендәге 79-ТРЗ          номерлы Татарстан Республикасы Законы;
республика дәүләт мәдәни сәясәте (мәдәни үсеш өлкәсендә Татарстан Республикасы сәясәте) – мәдәниятне саклап калу, үстерү һәм тарату буенча үз эшчәнлегендә Татарстан Республикасы җитәкчелек итә торган принциплар һәм нормалар бергәлеге, шулай ук мәдәният өлкәсендә Татарстан Республикасының үз эшчәнлеге; (тугызынчы абзац 2006 елның 14 декабрендәге 79-ТРЗ номерлы Татарстан Республикасы Законы редакциясендә)
кинематография – мәдәниятнең һәм сәнгатьнең кинематография әсәрләрен булдыруга һәм алардан файдалануга юнәлдерелгән профессиональ, иҗади, җитештерү, фәнни, техник, мәгариф эшчәнлеген үзенә туплаган өлкәсе; (унынчы абзац 2006 елның 14 декабрендәге 79-ТРЗ номерлы Татарстан Республикасы Законы белән кертелде)
унберенче абзац үз көчен югалтты. – 2021 елның 5 маендагы 32-ТРЗ          номерлы Татарстан Республикасы Законы;
4 статья. “Мәдәният турында” Татарстан Респуб​ликасы Законын куллану  

                өлкәсе
Әлеге Закон түбәндәге өлкәләрдә мәдәни эшчәнлекне җайга сала:
тарихи һәм мәдәни ядкарьләрне ачыклау-табу, өйрәнү, саклап калу, реставрацияләү һәм алардан файдалану; (икенче абзац 2006 елның 14 декабрендәге 79-ТРЗ номерлы Татарстан Республикасы Законы редакциясендә)
матур әдәбият, кинематография, сәхнә сәнгате, пластик һәм музыкаль сәнгать, архитектура һәм дизайн, фото сәнгате, сәнгатьнең башка төрләре һәм жанрлары;
халыкның нәфис сәнгать һөнәрчелеге һәм кәсепләре, телләр, диалектлар һәм сөйләшләр, халык авыз иҗаты, гореф-гадәтләр һәм йолалар, тарихи топонимнар;
үзешчән (һәвәскәр) сәнгать иҗаты;
музей эше һәм коллекцияләр туплау;
китап нәшер итү һәм китапханә эше, шулай ук законнар нигезендә басма әсәрләр булдыруга, аларны таратуга һәм алардан файдалануга бәйле башка мәдәни эшчәнлек, архив эше;
телевидение, радио һәм мәдәни хәзинәләрне булдыру, аларны тарату буенча башка төр аудиовизуаль чаралар;
эстетик тәрбия, сәнгать белеме бирү; (тугызынчы абзац 2015 елның 5 декабрендәге 101-ТРЗ номерлы Татарстан Республикасы Законы редакциясендә)
мәдәният өлкәсендә фәнни тикшеренүләр;
халыкара мәдәни алмашулар;
мәдәни хәзинәләрне саклап калу, булдыру, тарату һәм үзләштерү өчен кирәк булган материалларны, җиһазларны һәм башка чараларны җитештерү;
мәдәни хәзинәләрне саклап калуга, булдыруга, таратуга һәм үзләштерүгә юнәлдерелгән башка төр эшчәнлек.

5 статья.  Республика дәүләт мәдәни сәясәтенең төп принциплары (статья исеме 2006 елның 14 декабрендәге 79-ТРЗ номерлы Татарстан Республикасы Законы редакциясендә)
Татарстан Республикасында республика дәүләт мәдәни сәясәте түбәндәге төп принциплар нигезендә корыла: (беренче абзац 2006 елның 14 декабрендәге 79-ТРЗ номерлы Татарстан Республикасы Законы редакциясендә)
мәдәни хәзинәләрне булдыруда, саклап калуда, таратуда һәм үзләштерүдә татар халкының һәм Татарстан Республикасы территориясендә яшәүче башка халык вәкилләренең тигез хокуклылыгы; (икенче абзац 2006 елның 14 декабрендәге 79-ТРЗ номерлы Татарстан Республикасы Законы редакциясендә)
гомумкешелек рухи хәзинәләрнең өстенлеге;
иҗади эшчәнлек иреге;
интеллектуаль милекне яклау;
мәдәни хәзинәләрнең гомуми файдаланылышы;
мәдәни эшчәнлекме оештыруда дәүләт һом җәмәгать башлангычларының бергәлеге.
          II БҮЛЕК. МӘДӘНИЯТ ӨЛКӘСЕНДӘ КЕШЕ ҺӘМ ГРАЖДАН ХОКУКЛАРЫ ҺӘМ ИРЕКЛӘРЕ (бүлек исеме 2006 елның 14 декабрендәге 79-ТРЗ номерлы Татарстан Республикасы Законы редакциясендә)
6 статья.        Мәдәният өлкәсендә кеше һәм граждан хокуклары һәм  
                    ирекләре (статья 2006 елның 14 декабрендәге 79-ТРЗ номерлы   

                    Татарстан Республикасы Законы редакциясендә)
 Татарстан Республикасында һәр кеше һәм граждан түбәндәгеләргә хокуклы:
 профессиональ һәм профессиональ булмаган нигездә, үз мәнфәгатьләреннән һәм сәләтләреннән чыгып, иҗат эшчәнлеге ирегенә;
мәдәни үзенчәлеккә;
законнарда билгеләнгән аерым өземтәләрдән тыш, мәдәни хәзинәләрдән, дәүләт китапханәләре, музейлары, архивлары фондларыннан, мәдәни эшчәнлекнең барлык өлкәләрендәге башка дәүләт җыелмаларыннан файдалану ирегенә;

эстетик тәрбия һәм сәнгать белеме алуга, мәгариф турындагы законнар нигезендә эстетик тәрбия һәм сәнгать белеме алу рәвешләрен сайлауга;мәдәният өлкәсендә иҗат берлекләре, ассоциацияләр, коммерциягә карамаган башка оешмалар төзүгә; (бишенче абзац 2015 елның 5 декабрендәге 101-ТРЗ номерлы Татарстан Республикасы Законы редакциясендә)
мәдәни хәзинәләрне һәм байлыкларны җитештерү, ишәйтү, саклап калу, тарату буенча һәм мәдәният өлкәсендә арадашлык буенча законнарда билгеләнгән тәртиптә оешмалар төзүгә.
          7 статья. Татарстан Республикасы күпмилләтле халкының мәдәни                       

                       үзенчәлеген саклау һәм үс​терү

Татарстан Республикасының күпмилләтле халкы үзенең мәдәни үзенчәлеген саклап кала һәм үстерә, борынгы мәдәни-тарихи һәм табигый яшәеш тирәлеген яклый, торгыза һәм саклап кала.
Татарстан Республикасы үз территориясендә барлыкка килгән тарихи традицияләрне, халык иҗатын, фольклорны, бәйрәм​нәрне, традицион кәсепләрне, һөнәрләрне, милли шәһәр төзелешенең, декоратив-гамәли сәнгатьнең архитектур рәвешләрен торгызу һәм үстерү өчен шартлар тудыра. (Икенче өлеш 2006 елның         14 декабрендәге 79-ТРЗ номерлы Татарстан Республикасы Законы редакциясендә)
8
статья. Үз көчен югалтты. – 2006 елның 14 декабрендәге 79-ТРЗ          номерлы Татарстан Республикасы Законы.
 III БҮЛЕК.  ТАТАРСТАН РЕСПУБЛИКАСЫ КҮПМИЛЛӘТЛЕ
ХАЛКЫНЫҢ МӘДӘНИ МИРАСЫ (бүлек исеме 2006 елның  14 декабрендәге 79-ТРЗ номерлы Татарстан Республикасы Законы редакциясендә)
9 статья. Үз көчен югалтты. 2006 елның 14 декабрендәге 79-ТРЗ          номерлы Татарстан Республикасы Законы.
10
статья. Үз көчен югалтты. – 2006 елның 14 декабрендәге 79-ТРЗ          номерлы Татарстан Республикасы Законы.
	101 статья.
	Мәдәни мирас объектларына карата Татарстан Республикасы дәүләт хакимияте органнары бурычлары


(101 статья 2023 елның 20 июнендәге 54-ТРЗ номерлы Татарстан Республикасы Законы редакциясендә)
Татарстан Республикасы дәүләт хакимияте органнары законнарда билгеләнгән тәртиптә Татарстан Республикасы милкендәге мәдәни мирас объектларын (тарихи һәм мәдәни ядкарьләрне) саклап калуны, алардан файдалануны, аларны популярлаштыруны, региональ әһәмияттәге мәдәни мирас объектларын (тарихи һәм мәдәни ядкарьләрне), ачыкланган мәдәни мирас объектларын дәүләт тарафыннан саклауны тәэмин итәләр.
102 статья. Үз көчен югалтты. – 2023 елның 20 июнендәге 54-ТРЗ номерлы Татарстан Республикасы Законы
11 статья. Татарстан Республикасында китапханә, музей, архив һәм  башка фондлар (статья исеме 2011 елның 15 мартындагы 2-ТРЗ номерлы Татарстан Республикасы Законы редакциясендә)
Татарстан Республикасының китапханә, музей, архив, кино-, фото һәм башка фондларының бөтенлеге һәм сакланышы тиешле эшчәнлек төрләре буенча Россия Федерациясе һәм Татарстан Республикасы законнары нигезендә Татарстан Республикасы башкарма хакимиятенең мәдәният өлкәсендәге вәкаләтле органнары тарафыннан тәэмин ителә. (Беренче өлеш 2006 елның 14 декабрендәге 79-ТРЗ номерлы Татарстан Республикасы Законы редакциясендә)
Дәүләт (муниципаль) мәдәният учреждениеләренең оператив идарәсендәге Россия Федерациясе Музей фонды предметлары, Россия Федерациясе Архив фонды һәм милли китапханә фонды документлары дәүләт (муниципаль) мәдәният учреждениеләренең аеруча кыйммәтле күчемле мөлкәтенә кертелергә тиеш. (Икенче өлеш 2011 елның 15 мартындагы 2-ТРЗ номерлы Татарстан Республикасы Законы белән кертелде)
IV БҮЛЕК. ИҖАДИ ХЕЗМӘТКӘРЛӘРНЕҢ СТАТУСЫ
12 статья. Дәүләт һәм иҗади хезмәткәрләрнең хәле
Татарстан Республикасы:

мәдәни эшчәнлектә иҗади хезмәткәрнең аерым ролен таный;
иҗат иреген, икътисадый һәм социаль хокукларны гаран​тияли;
иҗади хезмәткәрләрнең халыкның тормыш сыйфатын кү​тәрүгә, мәдәниятне саклап калуга һәм үстерүгә юнәлдерелгән эшчәнлеген кызыксындыра;
иҗади хезмәткәрләргә хезмәт шартлары тудыра һәм аларны эш белән тәэмин итә;
алтынчы абзац үз көчен югалтты. – 2006 елның 14 декабрендәге 79-ТРЗ          номерлы Татарстан Республикасы Законы;
иҗади хезмәткәрләргә халыкара иҗади элемтәләрне киңәйтүдә ярдәм итә.
13 статья. Дәүләт һәм иҗади хезмәткәрләрнең оешмалары

Татарстан Республикасы иҗади хезмәткәрләр оешмала​рын, шулай ук профессиональ иҗади хезмәткәрләрнең халыкара оешмаларының филиалларын һәм бүлекчәләрен булдырырга ярдәм итә.
Иҗади хезмәткәрләр оешмалары дәүләт белән мөнәсә​бәтләрдә тигез хокуклы булалар.
Татарстан Республикасы иҗади хезмәткәрләр оешмала​рына мәдәният өлкәсендә Татарстан Республикасы дәүләт сәясәтен әзерләүдә катнашу мөмкинлеген тәэмин итә, мәдәният һәм сәнгать өлкәсендә кадрлар әзерләү, эш белән тәэмин итү, хезмәт шартлары буенча чаралар эшләүдә алар белән киңәшеп эш итә, әгәр Россия Федерациясе законнарында башкасы каралмаган булса, аларның эшчәнлегенә тыкшынмый. (Өченче өлеш 2015 елның 5 декабрендәге 101-ТРЗ номерлы Татарстан Республикасы Законы редакциясендә)
14 статья. Иҗади заказлар
Социаль һәм мәдәни бурычларны хәл итү, иҗади эзлә​нүләрне кызыксындыру өчен дәүләт органнары, оешмалар, физик затлар яңа сәнгать әсәрләре иҗат итү, мәдәни-агарту гамәлләре уздыру йөзеннән максатчыл иҗади заказлар (шул исәптән конкурс нигезендә) ясый алалар. (14 статья 2018 елның 26 октябрендәге 77-ТРЗ номерлы Татарстан Республикасы Законы редакциясендә)
V БҮЛЕК. ТАТАРСТАН РЕСПУБЛИКАСЫ ДӘҮЛӘТ ХАКИМИЯТЕ
                   ҺӘМ ИДАРӘСЕ ОРГАННАРЫНЫҢ, ҖИРЛЕ ҮЗИДАРӘ

                   ОРГАННАРЫНЫҢ МӘДӘНИЯТ ӨЛКӘСЕНДӘ

                   КОМПЕТЕНЦИЯЛӘРЕ
15 статья. Татарстан Республикасы Дәүләт Советының мәдәният өлкәсендә вәкаләтләре

Мәдәният өлкәсендә Татарстан Республикасы Дәүләт Советы карамагына түбәндәгеләр керә:

республика дәүләт мәдәни сәясәтен билгеләүдә катнашу; (икенче абзац            2006 елның 14 декабрендәге 79-ТРЗ, 2012 елның 3 мартындагы 16-ТРЗ номерлы Татарстан Республикасы законнары редакциясендә)
мәдәният өлкәсен законнар белән җайга салу;
       Татарстан Республикасы бюджетының мәдәни​ят өчен чыгымнар өлешен раслау; (дүртенче абзац 2006 елның 14 декабрендәге 79-ТРЗ номерлы Татарстан Республикасы Законы редакциясендә)
законнар нигезендә салым буенча өстенлекле ташламалар билгеләү;
Россия Федерациясе законнары нигезендә башка вәкаләтләрне гамәлгә ашыру. (Абзац 2015 елның 5 декабрендәге 101-ТРЗ номерлы Татарстан Республикасы Законы белән кертелде)
16 статья.  Татарстан Республикасы Министрлар ка​бинетының мәдәният    

                   өлкәсендә вәкаләт​ләре

Мәдәният өлкәсендә Татарстан Республикасы Министр​лар кабинеты карамагына түбәндәгеләр керә:
мәдәният өлкәсендә дәүләт сәясәтен гамәлгә ашыру, Татарстан Республикасы  дәүләт программаларын эшләү, раслау һәм гамәлгә ашыру; (икенче абзац 2012 елның  3 мартындагы  16-ТРЗ номерлы, 2018 елның 26 октябрендәге 77-ТРЗ номерлы Татарстан Республикасы законнары  редакциясендә)
законнар нигезендә халыкара мәдәни алмашуларны җайга салу, мәдәният өлкәсендә тышкы икътисадын эшчәнлекне гамәлгә ашыру;
дүртенче абзац  көчен югалтты; 2018 елның 26 октябрендәге 77-ТРЗ номерлы Татарстан Республикасы Законы 
  үз компетенциясе чикләрендә ташламалар билгеләү; (бишенче абзац 2006 елның 14 декабрендәге 79-ТРЗ номерлы Татарстан Республикасы Законы редакциясендә)
 республика буйсынуындагы дәүләт мәдәният оешмаларын законнар нигезендә төзү, үзгәртеп кору һәм бетерү;
 абзац үз көчен югалтты. – 2015 елның 5 декабрендәге 101-ТРЗ номерлы Татарстан Республикасы Законы 
  мәдәният өлкәсендәге дәүләт хезмәт күрсәтүләре сыйфаты стандартларын раслау; (сигезенче абзац 2009 елның 27 июлендәге 29-ТРЗ номерлы Татарстан Республикасы Законы белән кертелде)
Россия Федерациясе законнары нигезендә башка вәкаләтләрне гамәлгә ашыру. (Абзац 2015 елның 5 декабрендәге 101-ТРЗ номерлы Татарстан Республикасы Законы белән кертелде)
17 статья. Татарстан Республикасы башкарма хакимиятенең мәдәният өлкәсендә вәкаләтле органы вәкаләтләре (статья 2006 елның  14 декабрендәге 79-ТРЗ номерлы Татарстан Республикасы Законы редакциясендә)
Татарстан Республикасы башкарма хакимиятенең мәдәният өлкәсендә вәкаләтле органы карама​гына түбәндәгеләр керә:
мәдәният өлкәсендә республика дәүләт мәдәни сәясәтен эшләүдә һәм гамәлгә ашыруда катнашу;
дәүләт исеменнән мәдәни хәзинәләр сатып алу; 
мәдәни эшчәнлеген мәгълүмати һәм фәнни-методик тәэмин итү;
бишенче абзац үз көчен югалтты. – 2015 елның 5 декабрендәге 101-ТРЗ номерлы Татарстан Республикасы Законы 
мәдәният өлкәсендә методик тәкъдимнәр әзерләү һәм раслау;
мәдәният оешмалары челтәрен үсешен фаразлау;
сигезенче абзац үз көчен югалтты. – 2015 елның 5 декабрендәге 101-ТРЗ номерлы Татарстан Республикасы Законы 
мәдәният өлкәсендәге дәүләт хезмәт күрсәтүләре сыйфаты стандартларын эшләү; (тугызынчы абзац 2009 елның 27 июлендәге 29-ТРЗ номерлы Татарстан Республикасы Законы белән кертелде)
федераль законнар нигезендә мәдәният оешмаларының хезмәт күрсәтүләре шартлары сыйфатын бәйсез бәяләүне оештыру өчен шартлар тудыру; (унынчы абзац 2015 елның 16 мартындагы 14-ТРЗ номерлы Татарстан Республикасы Законы белән кертелде, 2018 елның 13 июлендәге 55-ТРЗ номерлы Татарстан Республикасы Законы редакциясендә)  

мәдәният оешмалары тарафыннан хезмәт күрсәтүләр шартлары сыйфатын бәйсез бәяләү буенча иҗтимагый совет турындагы нигезләмәне раслау; (унберенче абзац 2015 елның 16 мартындагы 14-ТРЗ номерлы Татарстан Республикасы Законы белән кертелде, 2018 елның 13 июлендәге 55-ТРЗ номерлы Татарстан Республикасы Законы редакциясендә)
«Интернет» мәгълүмат-телекоммуникация челтәрендәге үзенең рәсми сайтында һәм дәүләт, муниципаль учреждениеләр турында мәгълүмат урнаштыру өчен рәсми сайтта мәдәният оешмаларының хезмәт күрсәтүләре шартлары сыйфатын бәйсез бәяләү нәтиҗәләре хакында мәгълүмат урнаштыру; (уникенче абзац 2015 елның  16 мартындагы 14-ТРЗ номерлы Татарстан Республикасы Законы белән кертелде, 2018 елның 13 июлендәге 55-ТРЗ номерлы Татарстан Республикасы Законы редакциясендә)
«Интернет» мәгълүмат-телекоммуникация челтәрендәге үзенең рәсми сайтында мәдәният оешмаларының хезмәт күрсәтүләре шартлары сыйфаты турында хезмәт күрсәтүләрне алучыларның фикерләрен белдерүнең техник мөмкинлеген тәэмин итү. (унөченче абзац 2015 елның 16 мартындагы 14-ТРЗ номерлы Татарстан Республикасы Законы белән кертелде, 2018 елның 13 июлендәге 55-ТРЗ номерлы Татарстан Республикасы Законы редакциясендә)
“Интернет” мәгълүмат-телекоммуникация челтәрендәге үзенең рәсми сайтында Мәдәният оешмалары тарафыннан хезмәт күрсәтүләр шартлары сыйфатын бәйсез бәяләү буенча иҗтимагый совет эшчәнлеге турында мәгълүмат урнаштыру; (ундүртенче абзац  2018 елның 13 июлендәге 55-ТРЗ номерлы Татарстан Республикасы Законы белән кертелде)
инвалидларга дәүләт музейларыннан, мәдәният һәм сәнгать учреждениеләреннән (исемлеген Россия Федерациясе Хөкүмәте раслый торган федераль дәүләт музейларыннан һәм исемлеген Россия Федерациясе Хөкүмәте вәкаләт биргән федераль башкарма хакимият органы раслый торган федераль мәдәният һәм сәнгать учреждениеләреннән тыш) файдалана алу шартларын тәэмин итү; (унбишенче абзац 2015 елның 5 декабрендәге 101-ТРЗ номерлы Татарстан Республикасы Законы белән кертелде, 2018 елның 13 июлендәге 55-ТРЗ номерлы Татарстан Республикасы Законы редакциясендә)
Россия Федерациясе законнары нигезендә башка вәкаләтләрне гамәлгә ашыру.
(уналтынчы абзац 2015 елның 5 декабрендәге 101-ТРЗ номерлы Татарстан Республикасы Законы белән кертелде, 2018 елның 13 июлендәге 55-ТРЗ номерлы Татарстан Республикасы Законы редакциясендә)
	171 статья.
	Мәдәният өлкәсендә Татарстан Республикасы дәүләт хакимияте  органнарының  хокуклары


(171 статья 2023 елның 20 июнендәге 54-ТРЗ номерлы Татарстан Республикасы Законы белән кертелде)

Татарстан Республикасы дәүләт хакимияте органнары түбәндәгеләргә хокуклы:

Россия Федерациясе Хөкүмәте вәкаләт биргән федераль башкарма хакимият органы тарафыннан раслана торган исемлектәге халык сәнгать һөнәрләре оешмаларына ярдәм күрсәтергә;

 Татарстан Республикасы территориясендә урнашкан федераль яисә муниципаль милектәге мәдәни мирас объектларын (тарихи һәм мәдәни ядкарьләрне) саклап калуны һәм популярлаштыруны оештыруда, шул исәптән тиешле чараларны финанслауда, шулай ук дәүләт саклавы вәкаләтләре мәдәни мирас объектлары турында Россия Федерациясе законнары нигезендә Татарстан Республикасы дәүләт хакимияте органнарына тапшырылган федераль әһәмияттәге мәдәни мирас объектларын (тарихи һәм мәдәни ядкарьләрне) дәүләт саклавы чараларын финанслашуда катнашырга;
федераль дәүләт хакимияте органнары яисә җирле үзидарә органнары  тарафыннан гамәлгә куелган, Татарстан Республикасы территориясендә урнашкан китапханәләрнең китапханә фондларын туплауны һәм аларның сакланышын тәэмин итүне оештыруда катнашырга;
Россия Федерациясе Музей фондының составына федераль милектәге музей предметлары һәм музей коллекцияләре керә торган дәүләт өлешен һәм Россия Федерациясе Музей фондының составына муниципаль милектәге музей предметлары һәм музей коллекцияләре керә торган дәүләтнеке булмаган өлешен Татарстан Республикасы территориясендә урнашкан музейлар белән үзара эшчәнлек аша саклап калуда һәм тулыландыруда катнашырга;

Татарстан Республикасы территориясендә урнашкан федераль милектәге һәм хуҗалык алып бару йә оператив идарә итү хокукында дәүләт циркларына беркетелгән мөлкәтне реконструкцияләү, шул исәптән реставрация элементларын да кертеп, яңадан техник җиһазландыру һәм капиталь ремонтлау чараларын финанслауда катнашырга.
18 статья. Мәдәният өлкәсендә җирле үзидарә органнары вәкаләтләре (статья 2015 елның 5 декабрендәге 101-ТРЗ номерлы Татарстан Республикасы Законы редакциясендә)
Татарстан Республикасында җирлекләрнең, муниципаль районнарның һәм шәһәр округларының җирле үзидарә органнары мәдәният өлкәсендә җирле әһәмияттәге мәсьәләләрне хәл итү буенча вәкаләтләрне федераль законнар нигезендә башкаралар.
V1 бүлек. Мәдәният оешмалары тарафыннан хезмәт күрсәтүләр
шартлары сыйфатын бәйсез бәяләү (бүлек 2018 елның 13 июлендәге 55-ТРЗ номерлы Татарстан Республикасы Законы белән кертелде)

181 статья. Мәдәният оешмалары тарафыннан хезмәт күрсәтүләр                  шартлары сыйфатын бәйсез бәяләү

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләү иҗтимагый контрольнең бер төре булып тора һәм мәдәният оешмалары тарафыннан хезмәт күрсәтүләр шартлары сыйфаты турындагы мәгълүматны гражданнарга бирү максатларында, шулай ук алар эшчәнлек сыйфатын арттыру максатларында үткәрелә.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләү мәдәният оешмасы турындагы мәгълүматның ачык булуы һәм аннан файдалана алу; хезмәт күрсәтүләр шартларының уңайлы булуы; мәдәният оешмалары хезмәткәрләренең яхшы мөнәсәбәттә һәм әдәпле булуы; хезмәт күрсәтүләр шартларыннан канәгать булу, шулай ук инвалидларның хезмәт күрсәтүләрдән файдалана алуы кебек гомуми критерийлар буенча хезмәт күрсәтүләр шартларын бәяләүне күздә тота. Әдәбият һәм сәнгать әсәрләрен булдыруны, башкаруны, күрсәтүне һәм интерпретацияләүне гамәлгә ашыручы мәдәният оешмалары тарафыннан хезмәт күрсәтүләр шартлары сыйфатын бәйсез бәяләү мәдәният оешмасы турындагы мәгълүматның ачык булуы һәм аннан файдалана алу, шулай ук хезмәт күрсәтүләрдән инвалидларның файдалана алуы кебек гомуми критерийлар буенча хезмәт күрсәтүләр шартларын бәяләүне күздә тота. 
Мәдәният оешмалары тарафыннан хезмәт күрсәтүләр шартлары сыйфатын бәйсез бәяләү  “Мәдәният турында Россия Федерациясе законнары нигезләре” 1992 елның 9 октябрендәге 3612-1 номерлы Россия Федерациясе Законы нигезендә үткәрелә. Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәргәндә мәдәният оешмалары турында гомуми файдаланудагы, шул исәптән ачык белешмәләр рәвешендә урнаштырылган мәгълүмат файдаланыла.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләү әдәбият һәм сәнгать әсәрләрен булдыруга, башкаруга, күрсәтүгә һәм интерпретацияләүгә карата үткәрелми.

Федераль законнар нигезендә мәдәният оешмалары тарафыннан хезмәт күрсәтүләр шартлары сыйфатын бәяләүнең гомуми критерийларын чагылдыра торган күрсәткечләр, шулай ук мәдәният оешмалары тарафыннан хезмәт күрсәтүләр шартлары сыйфатын бәйсез бәяләү нәтиҗәләре турында мәгълүмат составы, мондый мәгълүматка карата бердәй таләпләрне дә кертеп, һәм аны “Интернет” мәгълүмат-телекоммуникация челтәрендә дәүләт учреждениеләре һәм муниципаль учреждениеләр хакында мәгълүмат урнаштыру өчен  рәсми сайтта урнаштыру тәртибе вәкаләтле федераль башкарма хакимият органнары тарафыннан билгеләнә.

Татарстан Республикасы башкарма хакимиятенең мәдәният өлкәсендә вәкаләтле органына  мәдәният оешмалары тарафыннан хезмәт күрсәтүләр шартлары сыйфатын бәйсез бәяләү нәтиҗәләре турында килгән мәгълүмат кергән көненнән алып бер ай эчендә мәҗбүри каралырга тиеш һәм мәдәният оешмалары эшчәнлеген камилләштерү чараларын әзерләгәндә һәм аларның җитәкчеләренең эшчәнлеген бәяләгәндә исәпкә алына.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләү нәтиҗәләре турында мәгълүмат Татарстан Республикасы башкарма хакимиятенең мәдәният өлкәсендә вәкаләтле органы тарафыннан үзенең рәсми сайтында һәм “Интернет” мәгълүмат-телекоммуникация челтәрендә дәүләт учреждениеләре, муниципаль учреждениеләр хакында мәгълүмат урнаштыру өчен рәсми сайтта урнаштырыла.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү процедуралары үтәлешен тикшереп тору Россия Федерациясе законнары нигезендә гамәлгә ашырыла.

Дәүләт һәм муниципаль мәдәният оешмалары җитәкчеләре мәдәният оешмалары тарафыннан хезмәт күрсәтүләр шартлары сыйфатын бәйсез бәяләү барышында ачыкланган җитешсезлекләрне бетерү чараларын күрмәгән өчен хезмәт законнары нигезендә җаваплы булалар. Күрсәтелгән мәдәният оешмалары җитәкчеләре белән хезмәт шартнамәләрендә җитәкчеләрнең эш нәтиҗәлелеге күрсәткечләренә мәдәният оешмалары тарафыннан хезмәт күрсәтүләр шартлары сыйфатын бәйсез бәяләү һәм мондый бәяләү барышында ачыкланган җитешсезлекләрне бетерү планын үтәү нәтиҗәләре кертелә.

Федераль законнар нигезендә мәдәният оешмалары тарафыннан хезмәт күрсәтүләр шартлары сыйфатын бәйсез бәяләү нәтиҗәләре Татарстан Республикасы Рәисенең, Татарстан Республикасы башкарма хакимиятенең мәдәният өлкәсендә вәкаләтле органы җитәкчесенең эшчәнлек нәтиҗәлелеген бәяләгәндә исәпкә алына. (Унынчы өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
Мәдәният оешмалары тарафыннан хезмәт күрсәтүләр шартлары сыйфаты турында мәгълүмат туплау һәм аны гомумиләштерү буенча эшләр башкаруга, хезмәт күрсәтүләргә дәүләт контрактлары төзү дәүләт ихтыяҗларын һәм муниципаль ихтыяҗларны тәэмин итү өчен товарлар, эшләр, хезмәт күрсәтүләр сатып алулар өлкәсендә контракт системасы турында Россия Федерациясе законнары нигезендә гамәлгә ашырыла. Татарстан Республикасы башкарма хакимиятенең мәдәният өлкәсендә вәкаләтле органы дәүләт контрактларын төзү нәтиҗәләре буенча мәдәният оешмалары тарафыннан хезмәт күрсәтүләр шартлары сыйфаты турында мәгълүматны туплауны һәм гомумиләштерүне гамәлгә ашыручы оешманы (алга таба – оператор) билгеләү хакында карарны рәсмиләштерә, шулай ук, кирәк булганда, операторга мондый оешмаларның эшчәнлеге турында дәүләт һәм ведомство статистика хисаплылыгы нигезендә формалаштырыла торган гомуми файдаланырлык мәгълүматны бирә (мәгълүмат оешманың рәсми сайтында урнаштырылмаган очракта).

182 статья. Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый совет

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү өчен шартлар булдыру максатларында Татарстан Республикасы Иҗтимагый палатасы, Татарстан Республикасы башкарма хакимиятенең мәдәният өлкәсендә вәкаләтле органы мөрәҗәгате буенча, мондый мөрәҗәгатьне алган көннән алып бер айдан да соңга калмыйча, гражданнарның хокукларын һәм мәнфәгатьләрен яклау максатларында төзелгән иҗтимагый оешмалар, инвалидларның иҗтимагый оешмалары вәкилләреннән Татарстан Республикасы территориясендә урнашкан һәм гамәлгә куючылары Татарстан Республикасы, муниципаль берәмлекләр (бәйсез бәяләү җирле үзидарә органнары каршында төзелгән иҗтимагый советлар тарафыннан үткәрелә торган муниципаль мәдәният оешмаларыннан тыш) булган мәдәният оешмалары, шулай ук Татарстан Республикасы бюджеты акчалары исәбеннән мәдәният өлкәсендә хезмәтләр күрсәтүче дәүләтнеке булмаган Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый совет төзи һәм аның составын раслый. Татарстан Республикасы Иҗтимагый палатасы Татарстан Республикасы башкарма хакимиятенең мәдәният өлкәсендә вәкаләтле органына Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү  буенча төзелгән иҗтимагый советның составы турында хәбәр итә.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый советның составы өч елга раслана. Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү  буенча иҗтимагый советны яңа срокка төзегәндә, аның составының кимендә өчтән бере үзгәртелә.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый совет составына дәүләт хакимияте органнары һәм җирле үзидарә органнары вәкилләре, мәдәният өлкәсендә эшчәнлекне гамәлгә ашыручы иҗтимагый берләшмәләр вәкилләре, шулай ук күрсәтелгән өлкәдә эшчәнлекне гамәлгә ашыручы оешма җитәкчеләре (аларның урынбасарлары) һәм хезмәткәрләре керә алмый. 

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый совет мондый бәяләү нәтиҗәләре турында фикер алышу һәм аларны формалаштыру өчен үз эшенә мәдәният өлкәсендә эшчәнлекне гамәлгә ашыручы иҗтимагый берләшмәләр һәм Татарстан Республикасы Иҗтимагый палатасы вәкилләрен җәлеп итә.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый совет әгъзалары саны биш кешедән дә ким була алмый. Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый совет әгъзалары үз эшчәнлеген җәмәгать башлангычларында башкара.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый советның эшчәнлеге турында мәгълүмат Татарстан Республикасы башкарма хакимиятенең мәдәният өлкәсендә вәкаләтле органы тарафыннан үзенең “Интернет” мәгълүмат-телекоммуникация челтәрендәге рәсми сайтында урнаштырылырга тиеш.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый совет турында нигезләмә Татарстан Республикасы башкарма хакимиятенең мәдәният өлкәсендә вәкаләтле органы тарафыннан раслана.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләү буенча иҗтимагый совет тарафыннан мәдәният оешмалары тарафыннан хезмәт күрсәтүләр шартлары сыйфатын бәйсез бәяләү бер үк оешмага карата иң күбе елына бер тапкыр  һәм кимендә өч елга бер тапкыр үткәрелә.

Мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне үткәрү буенча иҗтимагый совет түбәндәгеләрне гамәлгә ашыра:

бәйсез бәяләү үткәрелә торган мәдәният оешмалары исемлеген билгели;

эшләр, хезмәт күрсәтүләр сатып алу турында документлар проектларын, шулай ук Татарстан Республикасы башкарма хакимиятенең мәдәният өлкәсендә вәкаләтле органының оператор белән төзи торган дәүләт контрактлары проектларын карауда катнаша;

оператор тапшырган мәгълүматны исәпкә алып, мәдәният оешмалары тарафыннан хезмәт күрсәтүләр шартлары сыйфатын бәйсез бәяләүне гамәлгә ашыра;

Татарстан Республикасы башкарма хакимиятенең мәдәният өлкәсендә вәкаләтле органына мәдәният оешмалары тарафыннан хезмәт күрсәтүләр шартлары сыйфатын бәйсез бәяләү нәтиҗәләрен, шулай ук аларның эшчәнлек сыйфатын яхшырту турында тәкъдимнәр тапшыра.
VI БҮЛЕК. МӘДӘНИЯТ ӨЛКӘСЕН ИКЪТИСАДЫЙ ҖАЙГА САЛУ

19 статья. Татарстан Республикасында мәдәни хәзинәләргә милекчелек  хокукы (статья 2006 елның 14 декабрендәге 79-ТРЗ номерлы Татарстан Республикасы Законы редакциясендә)
Татарстан Республикасында мәдәни хәзинәләр, аларның тарихи-мәдәни әһәмияте категориясенә бәйсез рәвештә, Россия Федерациясе, Татарстан Республикасы дәүләт милкендә, муниципаль милектә, физик һәм юридик затларның хосусый милкендә торырга мөмкин. Дәүләт милкендә генә торырга мөмкин булган мәдәни хәзинәләрнең төрләре федераль законнар белән билгеләнә.

Мәдәният өлкәсендә милекчелек объектларын сатып алу тәртибе, аларга хуҗа булу, алардан файдалану һәм алар белән эш итү шартлары Россия Федерациясе законнары белән регламентлаштырыла. (Икенче өлеш 2015 елның 5 декабрендәге 101-ТРЗ номерлы Татарстан Республикасы Законы редакциясендә)
Татарстан Республикасында мәдәни хәзинәләрнең милекчесе, федераль һәм республика законнарында билгеләнгән таләпләрне исәпкә алып, үзенә караган мәдәни хәзинәләрнең сакланышы өчен җаваплы була.

20 статья. Мәдәният өлкәсендә хосусыйлаштыру
Законнарда каралган очраклардан гайре, Татарстан Республикасының мәдәни хәзинәләре хосусыйлаштырылмый.
21 статья. Татарстан Республикасында мәдәниятне һәм мәдәни  эшчәнлекне финанслау чы​ганаклары
Мәдәният өлкәсендә финанс чаралары түбәндәгеләр исәбеннән формалаштырыла:
Татарстан Республикасы бюджетыннан мәдәнияткә ассигнованиеләр; (икенче абзац 2006 елның 14 декабрендәге 79-ТРЗ номерлы Татарстан Республикасы Законы редакциясендә)
          мәдәният оешмалары эшчәнлегеннән керемнәр;
юридик һәм физик затлардан, шулай ук халыкара оешмалардан ирекле кертемнәр, иганәләр;
законнарда тыелмаган башка чыганаклардан керүче акчалар.
Мәдәниятне дәүләттән финанслау күләме чираттагы финанс елына Татарстан Республикасы бюджетын раслаганда билгеләнә. (Икенче өлеш 2006 елның                   14 декабрендәге 79-ТРЗ номерлы Татарстан Республикасы Законы редакциясендә)
Мәдәният оешмаларын дәүләттән финанслау күләмнәре һәм нормативлары инфляция темплары нигезендә индексацияләнергә тиеш.
Өстәмә акчалар җәлеп итү мәдәниятне бюджеттан финанслауны киметүгә китерми.
Финанс чараларын куллану законнар һәм мәдәният оешмасының уставы нигезендә гамәлгә ашырыла. (Бишенче өлеш  2006 елның 14 декабрендәге 79-ТРЗ номерлы, 2015 елның 5 декабрендәге 101-ТРЗ номерлы Татарстан Республикасы законнары редакциясендә)
Мәдәният оешмалары Россия Федерациясе законнарында каралган   очракларда һәм тәртиптә үз илебез һәм чит ил банклары кредитыннан файдаланырга, валютаны сатырга һәм сатып алырга мөмкин. (Алтынчы өлеш 2011 елның 15 мартындагы 2-ТРЗ номерлы Татарстан Республикасы Законы  редакциясендә)
Мәдәният өлкәсендәге дәүләт хезмәт күрсәтүләрен Татарстан Республикасы бюджеты акчалары исәбеннән финанслау нормативлары мәдәният өлкәсендәге дәүләт хезмәт күрсәтүләре сыйфаты стандартлары нигезендә формалаша. (Җиденче өлеш 2009 елның 27 июлендәге 29-ТРЗ номерлы Татарстан Республикасы Законы белән кертелде)
22  статья. Мәдәниятне үстерү фондлары
Гражданнар һәм юридик затлар законнар нигезендә мәдәниятне үстерү фондларын гамәлгә куярга хокуклы.

23 статья. Дәүләт һәм муниципаль мәдәният оешмаларының керемнәр китерә торган эшчәнлеге (статья 2011 елның 15 мартындагы          2-ТРЗ номерлы Татарстан Республикасы Законы редакциясендә)
Дәүләт һәм муниципаль мәдәният оешмалары Россия Федерациясе законнары нигезендә керемнәр китерә торган эшчәнлек алып барырга хокуклы.
24 – 25 статьялар. Үз көчләрен югалтты. – 2006 елның 14 декабрендәге            79-ТРЗ номерлы Татарстан Республикасы Законы.

26 статья. Мәдәният өлкәсендә бәяләр һәм бәя кую
Түләүле хезмәт күрсәтүләр өчен бәяләр (тарифлар), шул исәптән билет һәм продукция бәяләре, мәдәният оешмалары тарафыннан мөстәкыйль билгеләнә.
Түләүле мәдәни гамәлләрне оештырганда мәдәният оешмалары мәктәпкәчә яшьтәге балалар, белем алучылар, инвалидлар, чакырылыш буенча хәрби хезмәт узучы хәрби хезмәткәрләр өчен өстенлекле ташламалар бирә алалар. Халыкның әлеге категорияләре өчен өстенлекле ташламалар билгеләү тәртибе законнар нигезендә билгеләнә. (Икенче өлеш 2000 елның 20 декабрендәге 542, 2006 елның      14 декабрендәге 79-ТРЗ, 2014 елның 12 июнендәге 53-ТРЗ номерлы Татарстан Республикасы законнары редакциясендә)
27 статья. Мәдәният оешмаларының башка эшчәнлек өлкәсе оешмалары белән үзара мәнәсәбәтләре
Мәдәният оешмалары мәдәният һәм мәдәни байлык объ​ектларының, мәдәният эшлеклеләренең сурәтләре төшерелгән (күчереп ясалган) продукцияне (шул исәптән реклама продук​циясен) бу объектларны биләүчеләрнең һәм сурәтләре төше​релгән затларның рәсми рөхсәте белән законнар нигезендә әзерли һәм сата алалар.
Юридик һәм физик затлар мәдәният объектларында туристлык-экскурсия эшчәнлеген бары тик мәдәният органнары һәм оешмалары белән шартнамә нигезендә генә гамәлгә ашыралар. (Икенче өлеш 2011 елның 15 мартындагы 2-ТРЗ номерлы Татарстан Республикасы Законы редакциясендә)
Өченче өлеш үз көчен югалтты. – 2011 елның 15 мартындагы 2-ТРЗ          номерлы Татарстан Республикасы Законы.

28 статья. Мәдәният хезмәткәрләренә социаль ярдәм (статья 2018 елның 26 октябрендәге 77-ТРЗ номерлы Татарстан Республикасы Законы редакциясендә)
Мәдәният һәм сәнгать өлкәсендә уку-укыту программалары буенча белем бирү эшчәнлеген гамәлгә ашыручы оешмаларның педагогик хезмәткәрләренә карата Россия Федерациясенең һәм Татарстан Республикасының мәгариф турындагы законнары гамәлдә була.

Мәдәният, сәнгать һәм кинематография өлкәсендә уку-укыту программалары буенча белем бирү эшчәнлеген гамәлгә ашыручы һөнәри белем бирү оешмасын яисә югары белем бирү мәгариф оешмасын тәмамлаган елны белем һәм (яисә) квалификация турындагы документта күрсәтелгән квалификациясе нигезендә Татарстан Республикасының авыл торак пунктларында урнашкан Татарстан Республикасының дәүләт мәдәният, сәнгать һәм кинематография оешмаларына яисә муниципаль мәдәният, сәнгать һәм кинематография оешмаларына эшкә кергән             35 яшькә кадәрге (бу яшьне дә кертеп) затларга бер мәртәбә бирелә торган пособие түләнә. Әлеге бер мәртәбә бирелә торган пособие Татарстан Республикасы бюджеты акчалары исәбеннән түләнә, аның күләме һәм аны түләү тәртибе Татарстан Республикасы Министрлар Кабинеты тарафыннан билгеләнә. (Икенче  өлеш  2021 елның 5 маендагы 32-ТРЗ номерлы Татарстан Республикасы Законы редакциясендә)
Муниципаль мәдәният, сәнгать һәм кинематография оешмалары белгечләренә башка социаль ярдәм чаралары җирле үзидарә органнары тарафыннан билгеләнә. 

Керемнәренең бердәнбер чыганагы авторлык түләве булган иҗади берлекләр һәм ассоциацияләр әгъзалары, шулай ук иҗади берлекләр әгъзалары булып тормаган башка иҗади хезмәткәрләр, Россия Федерациясе Пенсия иминияте һәм социаль иминият фондына иминият кертемнәрен түләгән очракта, иминият пенсиясенә хокуклы. (Дүртенче өлеш 2023 елның 3 апрелендәге 23-ТРЗ номерлы Татарстан Республикасы Законы редакциясендә)
281 статья. Мәдәният, сәнгать һәм кинематография өлкәсендә хезмәт мөнәсәбәтләре (статья 2006 елның 14 декабрендәге 79-ТРЗ номерлы Татарстан Республикасы Законы белән кертелде)
Мәдәният, сәнгать һәм кинематография өлкәсендә хезмәт мөнәсәбәтләре хезмәт турында Россия Федерациясе законнары белән җайга салына. 
Икенче өлеш үз көчен югалтты. – 2019 елның  29 апрелендәге 38-ТРЗ номерлы Татарстан Республикасы Законы 

Өченче өлеш үз көчен югалтты. – 2019 елның  29 апрелендәге 38-ТРЗ номерлы Татарстан Республикасы Законы 

Дүртенче өлеш үз көчен югалтты. – 2019 елның  29 апрелендәге 38-ТРЗ номерлы Татарстан Республикасы Законы 

282 статья.   Мәдәният, сәнгать һәм кинематография өлкәсендә грантлар (статья 2006 елның 14 декабрендәге 79-ТРЗ номерлы Татарстан Республикасы Законы белән кертелде)

Мәдәният, сәнгать һәм кинематография өлкәсендәге эшчәнлек грантлар исәбенә гамәлгә ашырылырга мөмкин.

Грантлар мәдәният, сәнгать һәм кинематография хезмәткәрләренә һәм оешмаларына бирелә. (Икенче  өлеш  2018 елның  26 октябрендәге  77-ТРЗ номерлы Татарстан Республикасы Законы редакциясендә)
Грантлар алучылар алар белән гамәлдәге законнар нигезендә, шулай ук шул грантлар бирелә торган шартларда эш итәләр.
283 статья. Мәдәният, сәнгать һәм кинематография хезмәткәрләренә социаль ярдәм чараларын бирүне мәгълүмати тәэмин итү (статья 2017 елның 23 декабрендәге 98-ТРЗ номерлы Татарстан Республикасы Законы белән кертелде)

Әлеге Закон нигезендә мәдәният, сәнгать һәм кинематография хезмәткәрләренә социаль ярдәм чаралары бирү турындагы мәгълүмат Социаль тәэмин итүнең бердәм дәүләт мәгълүмат системасында урнаштырыла. Күрсәтелгән мәгълүматны Социаль тәэмин итүнең бердәм дәүләт мәгълүмат системасына урнаштыру (алу) «Дәүләт социаль ярдәме турында» 1999 елның 17 июлендәге              178-ФЗ номерлы Федераль закон нигезендә гамәлгә ашырыла.
29 статья. Мәдәният хезмәткәрләрен бүләкләү

         Мәдәниятне үстерүдә, иҗади кадрлар тәрбияләүдә һәм әзерләүдә күрсәткән аерым хезмәтләре өчен, мәдәниятне үстерүгә үзләреннән зур өлеш керткәннәре өчен мәдәният хезмәткәрләре дәүләт бүләкләре белән бүләкләнүгә, Татарстан Республикасының һәм Россия Федерациясенең мактаулы исемнәрен бирүгә, премияләр һәм матди бүләкләүнең башка төрләрен бирүгә тәкъ​дим ителә алалар.
VII бүлек. ТАТАРСТАН РЕСПУБЛИКАСЫНЫҢ БАШКА ДӘҮЛӘТЛӘР БЕЛӘН МӘДӘНИ АЛМАШУЛАРЫ

30 статья. Халыкара мәдәни хезмәттәшлек субъектлары (статья исеме 2006 елның 14 декабрендәге 79-ТРЗ номерлы Татарстан Республикасы Законы редакциясендә)
Татарстан Республикасы халыкара мәдәни багланышлар​ның субъектлары даирәсен киңәйтүгә булышлык итә, физик затларның, мәдәният оешмаларының мәдәни алмашуларда мөстәкыйль катнашуларын хуплый.  (1 өлеш  2018 елның  26 октябрендәге  77-ТРЗ номерлы Татарстан Республикасы Законы редакциясендә)
Икенче өлеш үз көчен югалтты. – 2006 елның 14 декабрендәге 79-ТРЗ          номерлы Татарстан Республикасы Законы.
31 статья. Халыкара мәдәни алмашулар сәясәте һәм аның өстенлекләре

Татарстан Республикасының халыкара мәдәни алмашу​ларының өстенлекле юнәлешләренә түбәндәгеләр керә:
мәдәни хәзинәләрне уртак җитештерү;
сирәк очрый торган тарихи һәм мәдәни ядкарьләрне реставрацияләү; (өченче абзац 2015 елның 5 декабрендәге 101-ТРЗ номерлы Татарстан Республикасы Законы редакциясендә)
мәдәният һәм сәнгать өлкәсендә кадрлар әзерләү; (дүртенче абзац 2014 елның 12 июнендәге 53-ТРЗ номерлы Татарстан Республикасы Законы редакциясендә)
мәдәни эшчәнлек өчен яңа технологияләр, техник чаралар, җиһазлар булдыру һәм аларны файдалануга кертү;
уку-укыту программалары, методик материаллар һәм укыту-фәнни китаплар белән алмашу. (Алтынчы абзац 2014 елның 12 июнендәге 53-ТРЗ номерлы Татарстан Республикасы Законы редакциясендә)
32 статья. Татарстан Республикасыннан читтә булган ватандашлар белән  

                  мәдәни багланыш​лар
Татарстан Республикасы үзеннән читтәге ватандаш​ларының мәдәният оешмалары белән күпьяклы мәдәни багла​нышлар урнаштыра һәм аларны киңәйтә, аларның якташлык җәмгыятьләре белән хезмәттәшлек итә, мәдәни үзәкләрен бул​дыруда аларга булышлык күрсәтә, алар белән уртак мәдәни гамәлләр уздыра. 
33 статья. Халыкара мәдәният оешмаларында кат​нашу
Татарстан Республикасы территориясендә халыкара мәдә​ни фондларның һәм оешмаларның законнарга каршы килми торган эшчәнлек белән шөгыльләнүче филиаллары һәм башка структуралары төзелергә мөмкин. Теләсә нинди юридик яисә физик зат халыкара мәдәният оешмаларына аларның уставында билгеләнгән тәртип нигезендә керергә хаклы. (2006 елның  14 декабрендәге  79-ТРЗ номерлы Татарстан Республикасы Законы редакциясендә).
VIII  БҮЛЕК.  ЙОМГАК НИГЕЗЛӘМӘЛӘР
34 статья. Әлеге Законны бозган өчен җаваплылык
Әлеге Законны бозган өчен законнар нигезендә юридик җаваплылык билгеләнә.
35 статья. Әлеге Законны гамәлгә кертү турында
Әлеге Законны басылып чыккан көненнән гамәлгә кертергә.
Татарстан Республикасы 
Президенты                                                                                                 М.Ш. Шәймиев

Казан шәһәре, 
1998 елның 3 июле

